
	DEPARTAMENTO
	Dinamización da Lingua Galega.


A) Introducción.

 No presente curso escolar 10-11 o EDLG reuniuse con periodicidade mensual e, se o requerían as actividades programadas, algunha vez máis para poder coordinalas e preparalas. 

O grao de implicación dos compoñentes do Departamento foi marabilloso ó longo de todo o curso:o alumnado, coa súa frescura e aportación de ideas; o profesorado, coa súa colaboración para poder sacar adiante os distintos proxectos e o personal non docente, coas súas iniciativas sempre tan creativas e novedosas.
No tocante ó resto do persoal do centro - claustro de profesores, alumnado e persoal non docente - a boa acollida dos proxectos presentados durante os distintos trimestres anímanos a continuar con entusiasmo nos vindeiros cursos escolares.

Na realización das distintas actividades houbo varias modificacións con respecto ó PFLG que se foron incorporando ó longo do ano:
!º trimestre: celebrouse o "Concurso de receitas tradicionais en tempo de crise" e o "1º Concurso de Narracións en Familia" e a recuperación da figura do Apalpador.
Interactuamos e aprendimos moitas cousas novas coa visita e o obradoiro de  Leandro Lamas. 

2º e 3º trimestres: participamos nas actividades programadas pola ENLG de Ferrolterra - "Poesía e Imaxe", "Teatro con g" (coas obras " Un planeta por coidar", "A visita da Inspectora" e "A tía Lambida"), "A Mocidade coa lingua", "Títeres" e "Percursos falados".

Os escritores e deseñadores que nos visitaron no segundo trimestre foron: Antón Cortizas, Anxo Fariñas, Abrahán Carreiro, Jaureguizar e Paula Carballeira.

Organizamos unha actuación de teatro do grupo "Gazafelhos". 

O "Día do libro" adicámolo ó escritor e profesor  Xosé Leira, nado na parroquia de Lago e actual veciño de Ferrol.
A celebración das Letras Galegas ampliouse e, ademais da exposición etnográfica e os distintos traballos sobre Lois Pereiro, organizouse unha feira típica galega con todos os seus compoñentes: postos interactivos con diversas actividades lúdicas e plásticas, postos de mostra e degustación de productos típicos galegos, música tradicional, obradoiros con distintas artesanías, animais, etc. Esta organización e montaxe foi posible grazas á colaboración e traballo de moita xente pertencente ós distintos estamentos da Comunidade Educativa.
En canto ás saídas organizadas de E.S.O., fíxose a da casa de Rosalía e o Museo de Pontevedra (4º de E.S.O.) e a Ruta Pondaliana (para todo o alumnado de secundaria).

O resto dos proxectos cinguíronse ó programado no PFLG agás no relacionado coa revista dixital  "Ondas da Frouxeira" que segue a ser unha asignatura pendente do Centro.


B) Avaliación da programación.

 O Equipo de Dinamización da Lingua Galega, en colaboración con outros Departamentos,  alumnado do centro e as súas familias e persoal non docente, organizou ou partiucipou durante este curso nas actividades programadas que cumpriron, na medida do posible, os obxectivos fixados na programación anual do PFLG e na Programación Xeral Anual do Centro.

A coordinación entre os distintos equipos de traballo e o bo ambente no CPI fixo posible acadar resultados positivos nos distintos proxectos.  



	
	Se valora de 1 a 5 (1valoración negativa e 5 valoración positiva)

	
	1
	2
	3
	4
	5

	Se cumplen os obxectivos propostos na programación didáctica do Departamento de Dinamización da Lingua Galega.
	
	
	
	X
	

	Os proxectos e actividades desenvolvidas desenroláronse no 100%.
	
	
	
	X
	

	A temporalización das programacións foi adecuada.


	
	
	
	
	X

	As actividades e proxectos a realizar foron consensuados  democráticamente.
	
	
	
	
	X

	Se levan a cabo reunións periódicas, co fin de facer o seguimento das programacións didácticas
	
	
	
	
	X


C) Conclusións.

 Durante o curso 2010-2011 seguimos a traballar en prol do fomento e mellora da presenza do galego na escola coas diferentes actividades que se foron realizando ó longo do ano escolar. As persoas que conformamos o EDLG valoramos moi positi - vamente o grao de implicación nelas por parte dos Departamentos do Centro e da Comunidade Educativa.

Tentamos adaptar o desenvolvemento gradual do PFLG á marcha do curso escolar.  Pensamos que debe ter continuidade nos vindeiros cursos pero sempre cun espíritu crítico, creativo, aperturista ás innovacións e  cun gran afán de mellorar para así poder contribuír a  manter e dinamizar o uso da nosa queridísima lingua galega. 
 

Traballar cunha política de Calidade axúdanos  no noso traballo  xa que facilita moitos dos aspectos relacionados coa práctica docente.

 

O EDLG expresa a súa satisfacción polo traballo realizado e agradece o apoio recibido a todo o profesorado, ó responsable de Calidade e,  moi especialmente, á Xefatura de Estudos de E.P., Ana Mª Ramos Montero, e á Directora do Centro, Delfina Bañobre Durán. 



































